
ஶ்ரீக³ணேஶமாநஸபூஜா 2

ரக்தாம்போ⁴தி⁴ஸ்த²போதோல்லஸத³ருணஸரோஜாதி⁴ரூட⁴ம் த்ரிநேத்ரம்
பாஶம் சைவாங்குஶம் வை வரத³மப⁴யத³ம் பா³ஹுபி⁴ர்தா⁴ரயந்தம் ।

ஶக்த்யா யுக்தம் க³ஜாஸ்யம் ப்ரு’து²தரஜட²ரம் நாக³யஜ்ஞோபவீதம்
தே³வம் சந்த்³ரார்த⁴சூட³ம் ஸகலப⁴யஹரம் விக்⁴நராஜம் நமாமி ॥ 1॥

நாநாரத்நவிசித்ரகம் ரமணிகம் ஸிம்ஹாஸநம் கல்பிதம்
ஸ்நாநம் ஜாஹ்நவிவாரிணா க³ணபதே பிதாம்ப³ரம் க்³ரு’ஹ்யதாம் ।

கண்டே² மௌக்திகமாலிகா ஶ்ருதியுகே³ த்³வே தா⁴ரிதே குண்ட³லே
நாநாரத்நவிராஜிதோ ரவிவிபா⁴யுக்த: கிரீட: ஶிரே ॥ 2॥

பா⁴லே சர்சிதகேஶரம் ம்ரு’க³மதா³மோதா³ங்கிதம் சந்த³நம்
நாநாவ்ரு’க்ஷஸமுத்³க³தம் ஸுகுஸுமம் மந்தா³ரதூ³ர்வாஶமீ: ।

கு³க்³கூ³ல்லோத்³ப⁴வதூ⁴பகம் விரசிதம் தீ³பம் த்வத³க்³ரே ஸ்தி²தம்
ப⁴க்ஷ்யம் மோத³கஸம்யுதம் க³ணபதே க்ஷீரோத³நம் க்³ரு’ஹ்யதாம் ॥ 3॥

தாம்பூ³லம் மநஸா மயா விரசிதம் ஜம்பூ³ப²லம் த³க்ஷிணாம்
ஸாஷ்டாங்க³ம் ப்ரணதோऽஸ்மி தே மம க்ரு’தாம் பூஜா க்³ரு’ஹாண ப்ரபோ⁴ ।

மே காம:ஸததம் தவார்சநவிதௌ⁴ பு³த்³தி⁴ஸ்தவாலிங்க³நே
ஸ்வேச்சா² தே முக²த³ர்ஶநே க³ணபதே ப⁴க்திஸ்து பாதா³ம்பு³ஜே ॥ 4॥

மாதா க³ணேஶஶ்ச பிதா க³ணேஶோ
ப்⁴ராதா க³ணேஶஶ்ச ஸகா² க³ணேஶ: ।

வித்³யா க³ணேஶோ த்³ரவிணம் க³ணேஶ:

ஸ்வாமீ க³ணேஶ: ஶரணம் க³ணேஶ:॥ 5॥
இதோ க³ணேஶ: பரதோ க³ணேஶ:

யதோ யதோ யாமி ததோ க³ணேஶ: ।
க³ணேஶதே³வாத³பரம் ந கிஞ்சித்

தஸ்மாத் க³ணேஶம் ஶரணம் ப்ரபத்³யே ॥ 6॥

பு³த்³த்⁴யா க்ரு’தம் வசநஜம் மநஸேந்த்³ரியைர்யத்³
தே³ஹேந ஜாக்³ரு’திஸுஷுப்திஜஸ்வப்நஜம் யத் ।

யத்³யச்ச கர்ம ஹி மயா ஸகலம் பரஸ்மை
க³ஜாநநாய வரதா³ய ஸமர்பயே தத் ॥ 7॥

தே³ஹேந வாசா மநஸா க்ரு’தாந் மே
ஸாம்ஸர்கி³காந் ஜாக்³ரு’தஸ்வப்நஜாதாந் ।

ஸௌஷுப்ததௌர்யாந் ஸகலாபராதா⁴ந்
க்ஷமஸ்வ ஹேரம்ப³ த³யாநிதே⁴ த்வம் ॥ 8॥

தீ³நாநாத²த³யாநிதே⁴ ஸுரக³ணை:ஸம்ஸேவ்யமாந த்³விஜ -

ப்³ரஹ்மேஶாநமஹேந்த்³ரஶேஷகி³ரிஜாக³ந்த⁴ர்வஸித்³தை: ⁴ ஸ்துத ।
ஸர்வாரிஷ்டநிவாரணைகநிபுண த்ரைலோக்யநாத² ப்ரபோ⁴

ப⁴க்தி மே ஸப²லாம் குருஷ்வ ஸகலாந் க்ஷாந்த்வாபராதா⁴ந் மம ॥ 9॥

